
Andika maneno yasiyopungua 400 juu ya angalau mojawapo ya haya yafuatayo.

1. Hivi karibuni ulikuwa na fursa ya kuhudhuria maonyesho ya shule yako kwa umma kuhusu 
maendeleo yake na mchango wake kwa ujenzi wa taifa.  Rafiki yako kutoka nchi ya ng’ambo 
amesikia kuhusu maendeleo ya shule yako na mchango wake kwa ujenzi wa taifa and angependa 
kuitembelea shule yako.  Mwandikie barua ukimwalika kwa shule yako.  Katika barua mweleze 
maendeleo ya shule yako na mchango wake kwa ujenzi wa taifa (kuandaa viongozi wa kitaifa 
katika siasa, udaktari, uhandisi…).

2. Serikali yako imeanzisha kampeni kabambe za kuwafunza wakulima nchini njia mbalimbali 
ambazo wanaweza kutumia teknolojia kuyaongeza mazao yao na kuyapanua masoko yao.  Wewe 
ukiwa msimamizi wa klabu cha kilimo shuleni mwako umeombwa kuandika kijitabu kidogo 
kitakachopeanwa kwa wakulima wakati wa mkutano wao wa kila mwaka.  Kijitabu kinastahili 
kueleza njia mbalimbali ambazo wakulima wanaweza kutumia teknolojia kuongeza na kuyauza 
mazao yao.

3. Shule yako imepata ombi kutoka kwa shule mojawapo maskini nchini mwako ambayo ingependa 
kupata msaada wa kifedha na vifaa vya kuboresha majengo, maktaba na michezo.  Wewe ukiwa 
mwanachama wa klabu cha mipango ya kijamii umeombwa kuwahutubia wanafunzi shuleni mwako 
juu ya njia mbalimbali ambazo wanaweza kuzitumia kuisaidia shule hii.  Andika hotuba yako.

4. Hivi karibuni kumekuwa na malalamiko mengi katika jamii yako kuhusu ongezeko la taka mitaani 
jambo ambalo linahofiwa kuihatarisha afya ya jamii.  Wewe ukiwa mwanachama wa chama cha 
mazingira shuleni mwako umeombwa na gazeti la shule kuandika makala kuhusu njia mbalimbali 
ambazo shule na wanafunzi wanaweza kutumia kuiweka shule, vifaa vya shule, na mazingira 
ya shule na jiji safi.  Katika makala eleza madhara yatakayotukia kama mazingira hayatawekwa 
kwenye hali safi.

5. Ubora wa shairi hutegemea dhamira yake na jinsi ambavyo mshairi ameyajenga maudhui yake.  
Huku ukitoa mifano kutoka kwa mojawapo wa shairi ambalo umelisoma darasani jadili kauli hii.  
Unaweza kutumia mifano ya mashairi kutoka kwa lugha yoyote.

6. Shule yako ingependa kuchagua kiranja mkuu ambaye atasimamia shule yako mwaka ujao.  
Wewe ukiwa mmojawapo wa kamati inayosimamia uteuzi huu umeombwa na mwalimu mkuu 
kuyakusanya mapendekezo ya wanafunzi kuhusu sifa ambazo zinaweza kutumiwa kumchagua 
kiranja bora.  Andika ripoti ya mapendekezo ya wanafunzi.


